
AuzoEkin. 
4. eremuko aurkezpen-bilera. 
Bidebieta-Izaskun-Iparragirre. 
Tolosako Udala. 
 

1.  Laburrean 

 
1. Oinarrizko informazioa. 
Data: martxoak 31 
Ordutegia: 18:00etatik 20:00etara. 
Tokia: Inmakulada Lanbide Ikastola 
Parte-hartzaileak: 

- Tolosako Udala: 
o Andu Martinez de Rituerto, alkatea. 
o Josune Sanz, Komunitatea eta Gobernantzako zinegotzia. 
o Ander Figuerido, Obrak, Zerbitzuak eta Hirigintzako zinegotzia. 
o Garikoitz Lekuona, Komunitatea eta Gobernantzako arduradun 
teknikoa. 
o Lide Olalde, Komunitatea eta Gobernantzako dinamizatzailea. 
o Mikel Agirre, Ikertalde enpresako ordezkaria. 

 
- Inguruko auzoetako bizilagunak:  

- 49 pertsona bertaratu ziren, 29 emakume eta 20 gizon.  
- Auzoak: 

o Iparragirre 
o Izaskun 
o Bidebieta 
 

-Adina: 
o Gazteenak 37 urte 
o Zaharrenak 85 urte 
o Bataz besteko adina 58 urte 

 
 

2.  Aurkezpenaren gakoak 

 

Ongietorria eta saioaren kokapena  
 
Andu Martinez de Rituerto alkateak ongietorria eman die bertaratutakoei, eta 
laburki azaldu du AuzoEkin prozesuaren barruan non kokatzen den gaurko bilera; 
hain justu ere, azaldu du auzo-elkarteek iraganean Tolosako Udalari egindako 
eskariaren aurrean hartutako konpromisoarekin dagoela lotua egitasmoa. 
Bertaratutako udal-ordezkariak aurkeztu ditu, baita prozesuan lagunduko gaituzten 

Ikertaldeko eta Osoigoko ordezkariak ere.  
 
Garikoitz Lekuona Izetak (Komunitatea eta Gobernantzako zerbitzuburuak) 
tailerraren helburu orokorrak aurkeztu ditu:  
 
● AuzoEkin prozesua eta haren faseak aurkeztea, eta parte-hartzaileak bertan 
kokatzea.  
 
● Prozesurako funtsezkoak diren taldeak eta eragileak identifikatzea eta 
sailkatzea.  
 
● Lurraldean komunikatzeko eta parte hartzeko espazioak eta kanalak 
identifikatzea. Erabaki.Tolosa ataria aurkeztea. 
 

3.  Prozesuaren azalpena 

 
 

Ideia nagusiak: AuzoEkin kokatzen (Garikoitz Lekuona)  
 
Teknikariak prozesua azaldu du. Hauek dira ideia nagusiak: 
 

● AuzoEkin proiektuaren helburua da Tolosako auzo guztien garapen integral 
eta orekatua sustatzea eta herritarren erabaki-ahalmena handitzea.  

 
● Ekimenak bermatu nahi du Udalaren baliabide eta inbertsioak herriko eremu 
guztietara iristea, eta badu asmoa auzoen epe motz-ertaineko komunitate-
erronkei erantzuteko ere. Auzotarrekin beharren diagnostiko integral bat egin 
eta gero, lau urteko begirada izango duen plan bat sortuko da eremu 
bakoitzeko. Auzotarrek erabakiko dute, urtez urte, zein proiektutara bideratu 
eremu horri dagokion udal-aurrekontua.  

 
● Tolosa zenbait eremutan banatu da, eta hiru eremu hautatu dira 
proiektuarekin esperimentatzeko. Erabaki horiek hartu dira iritzi teknikoa 
hainbat auzo-ordezkarirekin kontrastatu ostean, eta zenbait saioren 
testuinguruan, herritarrekin elkarlanean.  

 
● Fasekako prozesu bat diseinatu da: 0 fasea, dagoeneko egina dagoena 
(diseinu partekatua); 1 fasea, egungoa (diagnostikoa); 2 fasea (plana egitea); 
eta 3 fasea (gauzatzea eta jarraipena).  

 
●  0 fasea (diseinu partekatua) 2024ko azaroa eta 2025eko urtarrila bitartean 
egin zen eta emaitza Partaidetza Markoa deritzon dokumentua izan da. 

Prozesuaren azalpena (1 eta 2 faseak) (Garikoitz Lekuona)  
 

1. DIAGNOSTIKOA (Egungo fasea) 

 Eremuz eremu egoera eta beharrak aztertuko dira, modu integralean: 
ingurumena eta paisaia, historia eta kultura, mugikortasuna, espazio publikoa, 
etxebizitza, biztanleria eta bizikidetza, ekipamendu eta zerbitzuak, ekonomia 
eta kontsumoa…  
 
● Aurkezpen bilera irekia (gaurko saioa)  
 
Bilera ireki hau da abiapuntua, non parte hartuko duten eremuko auzotarrek, 
bertako langileek edota bizia bertan egiten dutenek. Edonork parte hartu ahal 
izan du.  
 
● Talde eragilea osatu (hurrengo urratsa)  
 
Talde eragilea osatuko dute auzoetako erakundeen ordezkariek eta parte 
hartzeko interesa duten auzotarrek; talde eragileak prozesua babestuko du, eta 
parte hartzea sustatu. Bertara gonbidatuko dira lehen bilera irekian 
identifikatutako funtsezko eragileak ere. Ezaugarri espezifikoak dituzten 
kolektiboen parte-hartzea bermatzeko ahalegina egingo da, hala nola 
adinekoena, gazteena, migratzaileena, emakumeena eta kolektibo ahulena.  
 
● Galdeketak auzotarrei (Ikertaldek aurkeztu du)  
 
Auzotarrei inkestak egingo zaizkie, auzoaren beharrak identifikatzeko.  
 
 
 
● Hiru elkarrizketa sakon eragile giltzarriekin (Ikertaldek azaldu du)  
 
Gutxienez elkarrizketetako bat kolektibo kalteberenekin egingo da.  
 
● 6-10 pertsonako eztabaida-talde bat (Ikertaldek azaldu du)  
 
Kolektibo kalteberenen parte-hartzea bermatu beharko da.  
 
● Ideiak partekatzeko lantegi irekiak (Ikertaldek azaldu du)  

Aurretik egindako hausnarketak kontuan hartuta, lantegi irekiak izango dira 
informazioa eta ideiak partekatzeko eztabaidagune.  
 
● Ibilaldi gidatuak (Ikertaldek azaldu du)  
 
Eremu bakoitzean ibilaldi gidatua egingo da, auzoa begirada kritikoarekin 
aztertzeko.  
 
● Diagnostikoaren aurkezpena (Ikertaldek eta Osoigok azaldu dute)  
 
Diagnostiko-fasearen amaierako emaitzak aurkeztuko dira.  
 
● Erabaki.tolosa.eus plataforma (Lide Olaldek aurkeztu du)  
 
Prozesuari buruzko informazio osoa aurkitzeaz gain, prozesuari jarraipena egin 
ahalko zaio une oro. Bertan jasoko dira hitzorduak eta aktak/kronikak. Azaldu 
da nola erregistratu publikatzen den guztiaren berri jaso ahal izateko.  
 

2. PLAN PARTEKATUA DISEINATU (2. fasea, udazkenean)  

Diagnostikoa amaituta, eremu bakoitza garatzeko lau urteko plana egingo da. 
Gainera, auzotarrek erabakiko dute 2026ko aurrekontuaren barruan dirua zein 
proiektu edo lanetara bideratuko den. 
 
Talde eragilearen eginkizunak eta partaideen profil desiragarria (Garikoitz 
Lekuona)  
 
Taldeari honako zeregin hauek egiteko eskatuko zaio:  
 

● Funtsezko eragileak identifikatzea (pertsonak, erakundeak, gizarte-
ehuna, ehun ekonomikoa...). 
 
● Inplikazio-mailak finkatzea, hiru mailatan: handia (talde eragilea), 
ertaina (lantegi irekiak) eta txikia (laguntza puntualak...). 
 
● Lurraldeko informazio eta partaidetza kanal eta gune nagusiak biltzea.  

 
Talde eragilearen saioan parte hartzeko gonbidapena egin da:  
 
Bilera apirilaren 8an izango da, leku berean, 18:00etatik 20:00etara.  
 
Izen-ematea: erabaki.tolosa.eus. 

4.  Auzoko eskaeren jarraipena 

 
Zinegotziak aurreko bileretan jasotako behar eta eskaeren inguruko azalpenak eman 
ditu: 

- Espaloiak eta zebra-bideak 

- Argiztapena 

- Izurriteak 

- Zaborrak eta garbiketa. Tamaina handiko zaborren kudeaketarekin 

dagoen arazoa.  

- Irisgarritasuna 

- Aparkalekuak 

- Izaskungo Andre Maria plaza 

Bizilagunek beste gai batzuk ere aipatu dituzte eta horien inguruan ere azalpenak eman 
dira: 

- Konpondu beharreko zuloak: asfaltatze-planak zenbait gabezia 

konpontzeko balioko du. 

- San Blaseko hustubideen buxadura: udalerri osoan dagoen arazoa, orain 

arte mantentze-lanak behar bezala egin ez direlako. Garbiketa-lanak egin 

dira, baina arazoak bere horretan dirau. 

- Auto-kaosa Igeralden. Espaloiak okupatzea eta aparkalekurik ez izatea: 

horri buruzko azterlan bat egiten ari dira. Bitartean, ikuskapen-zerbitzua 

indartu da, eta isunen kopurua bikoiztu egin da. 

- Labezomorroen arazoa Andre Maria plazan. 

- Bizkaia kalea 2k eta Kondeaneko aldapak bat egiten duten lekuan, 

espaloietako irisgarritasuna gurpil-aulkientzat. 

- Kondeaneko aldapako trafiko izugarriari konponbideak bilatzea. 

- Inmakulada Ikastolaren azpiko garajeen sarrerako espaloian gaizki 

aparkatutako autoak. 

- Beilatokiaren ondoko aparkaleku-eremuaren garbiketa. 

- Berazubiko eremuarekin konexioa hobetzea. 

- Komunitateetako sute-arriskuari lotutako protokoloen beharra (Sputnik 

eraikinak).  

- Zebra-bideetan eta semaforoetan puntu itsuak daude. 

- Arriskua, tamaina handiko kamioiak auzotik igarotzen direlako. 

Itxiera  
Eskerrak eman, eta azken erronda bat egin da. Hurrengo hitzordua gogorarazi da: 
talde eragilea osatzeko bilera apirilaren 8an, Inmakulada Lanbide Ikastolan, 
18:00etatik 20:00etara. 

